
AKTA UNIVERSITI DAN KOLEJ UNIVERSITI 1971
PERLEMBAGAAN UNIVERSITI MALAYA

KAEDAH-KAEDAH UNIVERSITI MALAYA
(SKIM PERKHIDMATAN KESIHATAN PELAJAR) 2024

Pada menjalankan kuasa yang diberi oleh subseksyen 37(1) Perlembagaan Universiti

Malaya, Lembaga Pengarah Universiti Malaya membuat kaedah-kaedah yang
berikut:

BAHAGIAN |

PERMULAAN
Nama
1. Kaedah-kaedah ini bolehlah dinamakan Kaedah-Kaedah Universiti Malaya
(Skim Perkhidmatan Kesihatan Pelajar) 2024, dan hendaklah berkuat kuasa pada
tarikh ia disiarkan dalam Warta.

Tafsiran

2. Dalam Kaedah-Kaedah ini, melainkan jika kandungan ayatnya menghendaki
makna yang lain—

“ahli” ertinya seseorang pelajar Universiti yang berkelayakan menjadi ahli
Skim dan yang telah membayar Yuran Kesihatan yang ditetapkan termasuk tetapi
tidak terhad kepada bayaran caruman Skim ini;

“Borang Pemeriksaan Perubatan” ertinya borang pemeriksaan Perubatan
yang dikeluarkan oleh Universiti;

“Doktor Kesihatan Pelajar” ertinya Doktor Perubatan bagi Klinik Kesihatan
Universiti Malaya;

“Hospital Pengajar Universiti” ertinya Hospital Pengajar Universiti bagi
Universiti-Universiti Awam;

“Klinik” ertinya Klinik Kesihatan Universiti Malaya yang ditubuhkan di
bawah Kaedah-Kaedah ini;

“Klinik Pergigian” ertinya Klinik Pergigian Staf dan Mahasiswa UM yang
ditubuhkan di bawah Kaedah-Kaedah ini;

“Naib Canselor” ertinya Naib Canselor Universiti;

“pelajar” ertinya seseorang pelajar tempatan yang mengikuti pengajian sepenuh
masa atau separuh masa di Universiti;

“sesi akademik” ertinya tempoh pengajian sesuatu program Akademik yang terdiri
daripada 2 semester biasa dan semester khas yang tarikh permulaan dan
tarikh tamatnya ditetapkan oleh Naib Canselor dan termasuklah tempoh- tempoh
Latihan Industri dan kerja Klinik yang menjadi sebahagian daripada kursus
pengajian bagi seseorang pelajar;

“semester biasa” ertinya semester [ atau semester I sepertimana yang dinyatakan
di dalam Kalendar Pengajian;

“semester khas” ertinya semester yang tempohnya lebih pendek daripada semester
biasa dan diadakan selepas semester II;

“Skim” ertinya Skim Perkhidmatan Kesihatan Pelajar yang ditubuhkan
di bawah Kaedah-Kaedah ini;

“tahun akademik” ertinya jangka waktu (masa) yang tempohnya ditetapkan
oleh Universiti dari semasa ke semasa;

“tempoh cuti semester” ertinya tempoh cuti semester seperti yang ditetapkan oleh
Universiti dari semasa ke semasa; dan

“Universiti” ertinya Universiti Malaya.

BAHAGIAN 11

PEMERIKSAAN DOKTOR

Pemeriksaan doktor bagi seseorang yang memohon masuk sebagai pelajar
Universiti

3. (1) Jika seseorang telah ditawarkan masuk sebagai pelajar Universiti, maka
tawaran kemasukan hendaklah tertakluk kepada peruntukan-peruntukan kaedah ini.

(2) Seseorang yang ditawarkan masuk sebagai pelajar Universiti hendaklah:

(a) diperiksa oleh seorang pengamal perubatan berdaftar dengan perbelanjaan
sendiri; dan

(b) mengemukakan suatu Borang Pemeriksaan Perubatan yang telah diisi dan
ditandatangani dengan sewajarnya dan juga pemeriksaan lain yang
berkaitan kepada Doktor Kesihatan Pelajar.

(3) Seseorang hanya boleh diterima masuk sebagai pelajar Universiti sekiranya
Doktor Kesihatan Pelajar memperakui, selepas menimbangkan Borang Pemeriksaan
Perubatan bahawa:

(a) beliau mempunyai tahap kesihatan yang memuaskan dan tidak menghidap
apa-apa penyakit; atau

(b) beliau tidak mempunyai apa-apa kecacatan anggota yang boleh
mengganggu pengajiannya di Universiti.

(4) Walau bagaimanapun, sekiranya Doktor Kesihatan Pelajar berpendapat
bahawa kesihatan atau kecacatan orang tersebut tidak akan mengganggu pengajiannya
di Universiti, Doktor Kesihatan Pelajar boleh memperakui dan mengesyorkan orang
tersebut diterima masuk sebagai pelajar kepada Naib Canselor tertakluk kepada
apa-apa syarat, jika ada, dari semasa ke semasa.

Pemeriksaan doktor berkala
4. Tiap-tiap pelajar hendaklah mengemukakan dirinya untuk apa-apa pemeriksaan

kesihatan yang difikirkan perlu oleh Doktor Kesihatan Pelajar pada bila-bila masa.

BAHAGIAN lI

SKIM PERKHIDMATAN KESIHATAN PELAJAR
Skim Perkhidmatan Kesihatan Pelajar

5. Adalah dengan ini ditubuhkan di Universiti suatu Skim Perkhidmatan Kesihatan
Pelajar yang akan ditadbir oleh Doktor Kesihatan Pelajar.

Ahli Skim

6. (1) Tertakluk kepada subkaedah (2), tiap-tiap pelajar yang berkelayakan hendaklah
menyertai Skim ini.

(2) Seseorang pelajar yang diterima masuk ke dalam Universiti di bawah
subkaedah 3(4) tidak berhak diterima menjadi ahli Skim ini, kecuali dengan budi
bicara Naib Canselor, tertakluk kepada syarat-syarat berikut:

(a) beliau hendaklah menjalani apa-apa pemeriksaan perubatan pelajar baharu
yang dikehendaki oleh Doktor Kesihatan Pelajar atas perbelanjaannya
sendiri;

(b) beliau membayar sepenuhnya kos apa-apa rawatan atau perbelanjaan
semasa dalam hospital, melainkan jika Doktor Kesihatan Pelajar
memutuskan selainnya; dan

(c) beliau memenuhi atau mematuhi apa-apa syarat yang difikirkan perlu
dikenakan ke atasnya oleh Doktor Kesihatan Pelajar berkenaan dengan
keadaan kesihatan atau kecacatan anggotanya.

Bayaran

7. Tiap-tiap pelajar hendaklah membayar Yuran Skim Perkhidmatan Kesihatan
Pelajar mengikut kadar yang ditetapkan oleh Universiti dari semasa ke semasa.



WARTA KERAJAAN PERSEKUTUAN
14hb Jan. 2025] 753

Pelajar terhenti atau digantung daripada menjadi ahli

8. (1) Seseorang pelajar adalah terhenti menjadi ahli Skim ini apabila disiarkan atau
diberitahu akan keputusan peperiksaan bagi sesuatu sesi akademik bahawa—

(a) pelajar itu telah lulus peperiksaan semester akhirnya;

(b) pelajar itu gagal dalam peperiksaan semester dan tidak dibenarkan
mengulang kursus pengajiannya dalam semester yang berikutnya;

(c) menarik diri atau menangguhkan diri daripada program pengajiannya;
atau

(d) ditamatkan daripada program pengajiannya.

(2) Jika seseorang ahli digantung daripada menjadi pelajar Universiti, beliau

hendaklah juga digantung daripada menjadi ahli Skim ini.

Klinik Kesihatan Pelajar

9. (1) Maka hendaklah ditubuhkan di bawah Skim ini suatu Klinik di dalam kampus
Universiti, yang akan dibuka kepada ahli mengikut masa operasi yang ditetapkan oleh
Universiti dari semasa ke semasa.

(2) Tiada apa-apa rawatan perubatan di mana-mana tempat di luar Klinik
boleh diadakan di bawah Skim ini, melainkan jika diarahkan oleh Doktor
Kesihatan Pelajar dalam sesuatu hal tertentu.

(3) Seseorang ahli yang memerlukan rawatan perubatan dengan segera,
pada masa Klinik tidak beroperasi atau sekiranya ahli berada di luar kawasan Klinik,
ahli boleh mendapatkannya dari Hospital Pengajar Universiti atau dari Hospital
Kerajaan yang berhampiran sekali dengan mengemukakan inbois rawatan.

Unit Kesihatan Pergigian Pelajar

10. Maka hendaklah ditubuhkan di bawah Skim ini sebuah Klinik Pergigian.

Faedah di bawah Skim

11. (1) Seseorang ahli adalah berhak mendapat faedah-faedah yang berikut
di bawah Skim ini dalam sesuatu sesi akademik:

(a) perundingan di Klinik dan rawatan yang ditentukan dan diberi di
Klinik;

(b) rawatan asas pergigian, iaitu, mencabut gigi, menampal gigi dan
menanggalkan kotoran gigi secara biasa di Klinik Pergigian;

(c) apa-aparujukan kepada doktor pakar untuk perundingan dan rawatan yang
ditentukan oleh Doktor Kesihatan Pelajar; dan

(d) faedah-faedah masuk hospital sebagaimana yang ditetapkan dalam kaedah
12.

(2) Seseorang ahli adalah berhak mendapat faedah-faedah yang berikut di
bawah Skim ini dalam masa mana-mana tempoh cuti semester:

(a) rawatan pesakit luar di Klinik; dan

(b) rawatan asas pergigian sebagaimana yang ditetapkan dalam
perenggan (1)(b) di Klinik Pergigian.

Faedah-faedah dan syarat-syarat masuk hospital

12. (1) Tertakluk kepada peruntukan-peruntukan Kaedah-Kaedah ini, seseorang ahli
yang dimasukkan ke dalam Hospital Pengajar Universiti atau Hospital Kerajaan
adalah berhak di bawah Skim ini mendapat faedah-faedah masuk hospital yang
terhad kepada bayaran wad dan bayaran hospital sahaja mengikut kadar yang
ditetapkan oleh Universiti dari semasa ke semasa selama tidak lebih daripada dua
puluh satu (21) hari masuk hospital dalam sesuatu tahun akademik.

(2) Kecuali dalam sesuatu kecemasan, seseorang ahli yang hendak masuk ke
Hospital Pengajar Universiti atau Hospital Kerajaan di bawah Skim ini hendaklah
terlebih dahulu mendapat kelulusan bertulis Doktor Kesihatan Pelajar.

(3) Seseorang ahli perlu mendapatkan Surat Jaminan daripada Klinik dalam
tempoh satu (1) minggu sebelum membuat rawatan susulan di mana-mana
Hospital Pengajar Universiti atau Hospital Kerajaan.

(4) Jika seseorang ahli dimasukkan ke Hospital Pengajar Universiti atau Hospital
Kerajaan bagi tempoh melebihi dua puluh satu (21) hari dalam sesuatu tahun
akademik, Naib Canselor boleh, atas syor Doktor Kesihatan Pelajar, memanggil
bersidang suatu Lembaga Perubatan yang terdiri daripada (i) Doktor Kesihatan
Pelajar; dan (ii) Dekan Fakulti Perubatan Universiti atau wakilnya, untuk:

(a) menyiasat penyakit ahli itu; dan

(b) menentukan sama ada ahli itu patut diberi faedah-faedah masuk hospital
bagi tempoh melebihi dua puluh satu (21) hari tetapi tidak melebihi
enam puluh (60) hari (“Tempoh Lebih”), dan jika patut, menentukan
Tempoh Lebih itu.

(5) Sekiranya Lembaga Perubatan ini menentukan Tempoh Lebih itu, maka
faedah-faedah itu hendaklah diberi dengan sewajarnya di bawah kaedah ini bagi
Tempoh Lebih yang ditentukan itu, dengan syarat:

(a) apa-apa Tempoh Lebih yang ditentukan itu tidak boleh melebihi enam
puluh (60) hari dalam sesuatu tahun akademik; dan

(b) Lembaga Perubatan perlu bersidang dan menyiasat penyakit ahli itu untuk
menentukan sama ada ahli itu patut diberi faedah-faedah masuk hospital
bagi suatu Tempoh Lebih melebihi enam puluh (60) hari itu.

(6) Seseorang ahli itu berhak mendapat faedah-faedah masuk hospital yang
diperuntukkan di bawah kaedah ini atau apa-apa jua faedah masuk hospital yang
lain dalam sesuatu tempoh cuti semester.

(7) Jika seseorang ahli dimasukkan ke mana-mana hospital selain daripada
Hospital Pengajar Universiti atau Hospital Kerajaan, beliau tidak berhak mendapat
apa-apa bayaran atau faedah di bawah Skim ini.

Kos alat-alat perubatan, surgikal atau pergigian tidak kena dibayar
di bawah Skim

13. Ahli hendaklah bertanggungjawab membayar apa-apa kos dan caj termasuk
tetapi tidak terhad kepada alat perubatan, surgikal atau pergigian seperti yang
disenaraikan di dalam Jadual A Kaedah-Kaedah ini.

Rawatan di luar Malaysia

14. Skim ini tidak terpakai bagi apa-apa rawatan perubatan atau pergigian, atau
masuk hospital seseorang ahli yang berlaku di luar Malaysia, tidak kira sama ada
ahli itu berada di luar Malaysia atas kehendak Universiti atau selainnya.

Pelajar-pelajar bukan ahli dan pelajar-pelajar universiti-universiti lain

15. Naib Canselor boleh, menurut budi bicaranya, membenarkan seseorang pelajar
yang bukan ahli atau seseorang pelajar mana-mana universiti lain, menggunakan
kemudahan-kemudahan Skim ini dengan membayar apa-apa bayaran atau caj, dan
atas apa-apa syarat yang ditentukan oleh Naib Canselor.

Pembatalan

16. Akta XLV - Universiti Malaya (Skim Perkhidmatan Kesihatan Pelajar) 1977
[P.U. (B) 511/77] dan Kaedah-Kaedah (Skim Perkhidmatan Kesihatan Pelajar) 2003
dibatalkan.

Dibuat 27 Disember 2024.

TAN SRI ZARINAH ANWAR
Pengerusi
Lembaga Pengarah
Universiti Malaya

KAEDAH-KAEDAH UNIVERSITI MALAYA
(SKIM PERKHIDMATAN KESIHATAN PELAJAR) 2024

JADUAL A
(Kaedah 13)

KOS PERBELANJAAN YANG TIDAK DITANGGUNG

No. Jenis

1. | Kos bagi pemeriksaan dan rawatan kehamilan serta komplikasinya,
rawatan bersalin, pemeriksaan kemandulan dan perancang keluarga.

2. | Kos bagi rawatan dan pembedahan kosmetik atau estetik.

3. | Kos bagi pemindahan organ, pemindahan bone marrow atau rawatan
dialisis.

4. | Kos bagi pengambilan ubat-ubatan khas (iaitu ubat yang perlu dibeli
di farmasi luar contoh Farmasi PharmUMMC atau lain-lain farmasi).

5. | Kos bagi pembelian ubat-ubatan yang memerlukan sebut harga khas contoh
pembelian ubat-ubatan HIV, Psikiatri, Hepatitis dan lain-lain ubat yang
berkaitan.

6. | Kos bagi rawatan atau prosedur yang memerlukan sebutharga khas
contoh rawatan kemoterapi.

7. | Kos yang melibatkan pemeriksaan, rawatan dan ujian makmal bagi
tujuan penyelidikan.

8. | Kos bagi pemeriksaan imbasan CT atau imbasan MRI di CIGMIT
PPUM.

9. | Kos bagi gigi palsu, pendakap gigi, alat dengar, tongkat ketiak, tuap,
alat ortopedik, kerusi roda, crutches atau apa-apa jua alat perubatan, surgikal
atau pergigian.




